
Cydweithio i wella safon bywyd
ar gyfer pobl sy'n byw gyda
HIV ac AIDS, neu sydd wedi'u
heffeithio ganddo.



Croeso
Wedi'i sefydlu'n ffurfiol yn 1998,
athroniaeth Body Positive Gogledd Cymru
a Sir Gaer yw darparu gwasanaethau o
safon uchel i unrhyw un sydd wedi'i
effeithio gan HIV ac AIDS. Boed yn effeithio
arnoch yn uniongyrchol, neu bartner, aelod
teulu neu gyfaill, gobeithiwn y bydd ein
gwasanaethau yn cyflawni eich anghenion.
Yn y daflen hon byddwn yn rhoi amlinelliad
bras i chi o'r hyn sydd ar gael.

Mae ein gwasanaethau'n esblygu'n gyson er
mwyn cyflawni anghenion cyfnewidiol, felly
os na fedrwch ddod o hyd i'r hyn sydd ei
angen arnoch, rhowch alwad i ni er mwyn
trafod eich anghenion.2



Gwasanaethau
Yn Sir Gaer

Yng Ngogledd Cymru

, rydym yn gweithredu o'n
canolfan yn Crewe, gan ddarparu gofod
diogel a chysurus i gyfarfod pobl eraill, a
chael mynediad at therapïau cyflenwol, y
rhyngrwyd a'n llyfrgell o wybodaeth. Gellir
cael mynediad at wasanaethau ychwanegol
drwy is-wasanaethau mewn Clinigau Iechyd
Rhywiol lleol.

rydym yn
gweithredu o'n canolfan ym Mae Colwyn,
gan ddarparu gofod diogel a chysurus i
gyfarfod pobl eraill, a chael mynediad at
therapïau cyflenwol, y rhyngrwyd a'n
llyfrgell o wybodaeth. Gellir cael mynediad
at wasanaethau ychwanegol drwy is-
wasanaethau mewn Clinigau Iechyd
Rhywiol lleol.

Cefnogaeth
Galw i Mewn.

Gweithwyr Cefnogi Cleientiaid.

Gallwch gael mynediad at
gefnogaeth cymheiriaid drwy fynychu ein
canolfannau Galw i Mewn yn Crewe a Bae
Colwyn. Mae diwrnodau Galw i Mewn yn
cynnwys cinio sy'n ceisio darparu ar gyfer
ystod o anghenion dietegol (ffoniwch i'n
hysbysu am unrhyw anghenion penodol).

Eich
cysylltiad cyntaf gyda'n holl wasanaethau.
Maent ar gael i'ch cynorthwyo gydag
unrhyw fater, mawr neu fach. Os nad oes
ganddynt y wybodaeth arbenigol
angenrheidiol, byddant yn eich cyfeirio at y
man pwrpasol. Gallwch gysylltu gyda hwy
drwy ffonio'r swyddfeydd yn Crewe a Bae
Colwyn.

Cynghori
Mae cynghori yn ffordd o rannu teimladau
am sefyllfa neu ddigwyddiad er mwyn
ceisio ennill persbectif newydd.

Gall HIV achosi tipyn o straen a materion i
ddelio â hwy, megis wrth dderbyn diagnosis
HIV, dirywiad perthynas, profedigaeth ac
effaith HIV ar fywydau pobl.

Gallwn drefnu sesiynau mewn nifer o
leoliadau ledled y rhanbarth ar amser addas
i chi. Gellir gwneud apwyntiadau drwy ein
Gweithwyr Cefnogaeth Cleientiaid, a all
drafod y gwasanaeth ymhellach gyda chi.

Therapi Cyflenwol
Mae ystod eang o therapi ar gael er mwyn
ategu'r triniaethau eraill a ddefnyddir ar
gyfer HIV. Cyflawnir y rhain o'n canolfannau
yn Crewe a Bae Colwyn ac mewn is-
wasanaethau ledled yr ardal, lle bo'n bosibl.
Ceir rhestr lawn o'r therapïau sydd ar gael
ar ein gwefan: www.bpcnw.co.uk neu drwy
gysylltu gyda Gweithiwr Cefnogaeth
Cleientiaid.

Cyfrinachedd
Ceisiwn ddarparu amgylchedd diogel a
chyfrinachol i bawb sy'n defnyddio ein
gwasanaethau, a gofynnwn i chi ein
cynorthwyo i'w gynnal drwy barchu
cyfrinachedd eraill. Golyga cyfrinachedd
bod y wybodaeth yr ydych yn ei roi i ni, yn
aros gyda ni, oni bai eich bod yn gofyn i ni
ei basio ymlaen.

O dan amgylchiadau prin iawn, os fyddwn
yn ymwybodol bod perygl o niwed, naill ai i
chi neu i eraill, bydd y gyfraith yn mynnu
ein bod yn siarad gydag asiantaeth arall pe
bai hyn yn angenrheidiol, byddem yn siarad
gyda chi yn gyntaf bob tro. 7

